
GOUVÈNÈ A ANONSE PWOJÈ KONSTRIKSYON SOU PON NY WORKS ATRAVÈ TOUT ETA A 

 

$44,5 Milyon nan Travo sou 15 Pwojè nan Tout Eta New York 

 

Gouvènè Andrew M. Cuomo te anonse jodi a konstriksyon ap kòmanse ak $44,5 milyon nan pwojè swa 

pou ranplase pon konplètman swa pou enstale nouvo tabliye beton sou 15 pon nan tout Eta New York. 

Pwojè yo jwenn finansman nan pwogram NY Works la epi reyalize objektif inisyativ Chofè Dabò Gouvènè 

Cuomo a pou bay garanti konstriksyon yo ap bay chofè mwens tèt chaje posib. 

 

“Atravè pwogram NY Works la, Eta ap envesti nan pwojè enfrastrikti enpòtan pou repare wout ak pon 

nou yo pandan l ap kreye djòb epi jenere aktivite ekonomik lokal,” te deklare Gouvènè Cuomo. “15 

pwojè sa yo ki gen ladan reyabilitasyon ak ranplasman pon nan tout eta a pral rann vwayaj nan New 

York mwen danjere pou chofè epi reyalize ekonomi alontèm pou kontribiyab.”  

 

Pwojè a gen ladan l: 

• Ranplasman tabliye Pon sou strikti ki pote State Route 8 nan direksyon nò sou NY Susquehanna & 

Western Railroad la nan New Hartford, Konte Oneida: pon an sitiye ant New Hartford ak Washington 

Mills, apwoksimativman yon mil apati entèseksyon Routes 8 ak 12. Travay yo deja kòmanse epi prevwa 

pou yo fini nan sezon otòn kap vini an. Konstriksyon sou pon Route 8 nan direksyon sid te fini lane 

dènyè. Pandan travay konstriksyon yo, trafik nan direksyon nò pral detounen sou pon direksyon sid, sa ki 

pral bay yon vwa nan chak direksyon. Mill Street pral fèmen pandan dire pwojè a. Machin kap pran 

Route 8 nan direksyon sid dwe itilize ranp Campion Road oubyen Kellogg Road yo. Konpayi konstriksyon 

pou pwojè $880.000 a se Slate Hill Contractors of Warners, Konte Onondaga. 

 

• Ranplasman tabliye pon sou strikti ki pote State Street (Route 5) sou Crosstown Connection (Route 7) 

la epi ki pote Crosstown Connection an sou Interstate 890 nan Schenectady, Konte Schenectady: 

Konstriksyon sou tou de pon yo pral fè pa faz, ak trafik sou yon bò pon an ak yon vwa ki ouvri nan chak 

direksyon, pandan travay yo ap vanse sou bò opoze pon an. Lendi  29 avril, konstriksyon pral kòmanse 

sou pon State Street sou Crosstown Connection an. Trafik pral detounen sou kote direksyon lès pon an 

pandan travay yo ap fèt sou kote direksyon lwès pon an. Ranp lan ki soti westbound State Street  pou 

rive Crosstown Connection nand direksyon lè pral femen pandan faz konstriksyon sa. Apeprè nan yon 

semenn apre, travay yo pral kòmanse sou Crosstown Connection ki sou I-890. Trafik pral detounen sou 

kote direksyon lès pon an pandan travay yo ap fèt sou kote direksyon lwès pon an. Yon nouvo siyal pou 

sede pasaj la enstale kote ranp pou soti direksyon lès I-890 rankontre ak  Crosstown Connection lan nan 

direksyon lès. Konpayi konstriksyon an pou pwojè konsepsyon-konstriksyon sa yo se Kubricky 

Construction Corp. ki nan Wilton, Konte Saratoga, epi konsiltan pou plan an se VHB Engineering, 

Surveying & Landscaping Architecture ki nan Albany.  

 

• Ranplasman tabliye pon sou kat strikti nan Hudson Valley: konpayi konstriksyon an pou pwojè $9,1 

milyon nan plizyè pwojè konsepsyon-konstriksyon se Harrison & Burrowes Bridge Constructors, Inc. of 

Glenmont, Konte Albany epi konsiltan pou konsepsyon an se Clough Harbor & Associates of Albany.  

o Route 9 direksyon nò sou County Route 306 ak Annsiville Creek nan Cortlandt, Konte 

Westchester: trafik direksyon nò kwaze sou Route 9 direksyon sid avèk yon vwa trafik disponib 

nan chak direksyon. County Route 306 fèmen epi trafik dirije sou yon detou tou kout sou Roa 

Hook Road. Travay sou pwojè $2,3 milyon a sipoze fini nan mwa jiyè. 

o Route 55 sou Route 44 nan Poughkeepsie, Konte Dutchess: vwa pou woule pase de twa a de 

nan direksyon wès. Travay sou pwojè $1,8 milyon a pral kontinye jouk rive septanm.  

o Taconic State Parkway sou Wappinger Creek nan Clinton Corners, Konte Dutchess: Pandan 

premye faz pwojè a, trafik ap travèse wout la nan direksyon sid ak yon sèl vwa pou woule nan 

chak direksyon. Pandan dezyèm faz la, trafik pral kwaze sou wout la nan direksyon nò ak yon 

vwa disponib nan chak direksyon. Travay sou pwojè $2,4 milyon sa pral kontinye jouk rive otòn.  

o Tuckahoe Road sou Route 100 nan Yonkers, Konte Westchester: De vwa trafik nan chak 

direksyon pral kontinye pandan konstriksyon an. Travay sou pwojè $2,6 milyon an sipoze fini 

nan mwa jiyè. 

 

• Ranplasman konplè Patterson Bridge la ki pote Route 352 sou chemendfè Norfolk Southern ak 

Chemung River,nan vil ak vilaj Corning, Konte Steuben: pwojè $19,4 milyon an ap kòmanse apeprè nan 

yon lane annavans nan kalandriye ki previ a. NYSDOT te orijinalman planifye ranplasman Patterson 

Bridge lan apati 2014, men li te reyisi akselere kalandriye pwojè a  grasa finansman ki soti nan pwogram 

NY Works la. Konstriksyon te kòmanse sou wout aksè machin pou konpayi konstriksyon an ka itilize yo 

pandan konstriksyon an. Travay pon yo sipoze kòmanse nan mwa me. Apati mwa dawout, strikti ki la a 

pral fèmen pou trafik nan direksyon wès, epi pon an ap fèmen nèt nan mwa septanm. Chofè pral fè 

detou sou Interstate 86 ak Route 414. Travay pou fè detou a epi ajiste kownometraj fe siyalizasyon yo 

pral fèt pandan ete kap vini an. Nouvo pon an sipoze ouvri pou trafiki nan prentan kap vini a, avèk travay 

ki pap fèt sou wout la, tankou amenajman peyizaj, ap fini nan otòn kap vini an. Konpayi konstriksyon an 

se Cold Spring Construction Company nan Akron, Konte Erie.  

 

• Ranplasman tabliye pon sou strikti ki pote State Route 17 nan direksyon lès ak lwès sou  Willowemoc 

Creek, epi ki pote State Route 17 nan direksyon lès ak lwès sou Hazel Road nan Rockland, Konte Sullivan: 

Konstriksyon te kòmanse sou yon pwojè pou ranplase pon ki pote Route 17 direksyon lwès sou 

Willowemoc Creek la. Pon an fèmen epi trafik kwaze sou Route 17 direksyon lès. Pwojè a ap kontinye 

jouk nan fen mwa me. Nan moman sa tou de trafik nan direksyon lès ak lwès pral kwaze sou nouvo pon 

Route 17 nan direksyon lwès pandan konstriksyon ap fèt sou pon an nan direksyon lès. Travay yo pral 

dire jouk nan fen ete. Travay te kòmanse sou pon ki pote Route 17 sou Hazel Road. Yon vwa trafik pral 

rete sou pon an nan chak direksyon sou SR 17 toutan grasa konstriksyon pa faz, ki ranplase yon mwatye 

pon alafwa pandan trafik ap kontinye sou lòt mwatye pon an. Entèdiksyon sou vwa tanporè ka nesesè 

sou Hazel Road pandan konstriksyon, ki prevwa pou l dire jouk fen ete a. Konpayi konstriksyon an pou 

$5,3 milyon nan plizyè pwojè se Economy Paving Co, Inc. of Cortland, Konte Cortland. 

 

• Ranplasman tabliye pon sou kat strikti nan Konte Jefferson: Konstriksyon pral kòmanse Lendi,  22 avril 

sou pwojè $5,9 milyon an, ki enkli reparasyon strikti asye fondasyon an ak ranplasman eleman enpòtan 

tankou aparèy sipò ak jwen. Reyabilitasyon entansif sa pèmèt strikti ki la deja rete nan sèvis byen apre 

dire tan sèvis nòmal yo. Konpayi konstriksyon an pou pwojè konsepsyon-konstriksyon sa yo se Kubricky 

Construction Corp. ki nan Wilton, Konte Saratoga, epi konsiltan pou plan an se VHB Engineering, 

Surveying & Landscaping Architecture ki nan Albany.  

o State Route 971V Bridge ki pote wout aksè apati Route 3 pou ale Fort Drum sou Black River 

nan Vil LeRay, Konte Jefferson: pon an fèmen pendan konstriksyon epi trafik la detounen sou 

State Routes 3 ak 342. Travay sou pwojè $2,1 milyon sipoze fini nan sezon otòn lan. 

o State Route 177 sou North Branch nan Sandy Creek nan Vil Rodman, Konte Jefferson: Pon an 

pral rete nan sèvis pandan konstriksyon an ak yon siyalizasyon trafik tanporè. Travay sou pwojè 

$2,3 milyon sipoze fini nan fen otòn. 

o Pon State Route 193 yo sou I-81 direksyon nò ak sid nan Vil Ellisburg, Konte Jefferson: Travay 

yo pral gen ladan yo reparasyon jwen, ak travay chose sou pon yo pou amelyore distans viziblite 

ak reyon viraj sou pon yo. Pon yo pral fèmen pandan konstriksyon epi yon detou pral fèt nan sòti 

otowout adjasan yo. Travay sou pwojè $1,5 milyon an sipoze kòmanse nan mwa me pou l fini 

fen otòn. 

 

Manm Komisyon Depatman Transpò Eta New York Joan McDonald te di konsa, “Ranplasman pon ak 

tabliye pon sa yo pral bay chofè plis sekirite epi ogmante deplasman nan tout koridò pou deplasman 

enpòtan sa yo nan tout eta a. Gras ak pwogram inovasyon NY Works Gouvènè Cuomo, nou pral wè anpil 

pwojè sekirite enpòtan k ap fèt ane sa a, pou ede amelyore enfrastrikti nou yo, pou fasilite devlopman 

ekonomi epi pou kreye djòb imedyatman nan Eta New York.” 

 

Plan jesyon trafik pou pwojè yo te tabli nan inisyatif Chofè Dabò a, Gouvène Cuomo te vin avè l lane 

pase. Drivers First mande pou yo evalye gwo pwojè konstwiksyon wout ak pon pou asire travay la gen pi 

piti enpak posib sou itilizatè otowout yo. Yo te evalye pwojè yo pou garanti yo tap fini rapidman san 

danje, pandan chofè yo tap kontinye woule.  

NY Works konsantre sou amelyorasyon kondisyon pon yo depi nan kondisyon pasaj pou rive nan bon 

kondisyon pou kapab ogmante dire sèvis yo. Travay reparasyon sa a pral pi byen konsève enfrastrikti eta 

a, epi l ap elimine bezwen pou gwo konstwiksyon ki koute pi chè. Chantye pwojè ki gwoupe yo nan zòn 

jewografik ki pre nan yon sèl kontra ap pèmèt DOT diminye depans yo, ak jwenn pi piti òf yo. 

 

Plan-konstwiksyon prevwa melanj sèvis plan ak konstwiksyon an kontra senp pou ede fasilite travay 

reparasyon nan enfrastrikti enpòtan yo, epitou pou ekonomize lajan kontribiyab yo. 

 

Li trè enpòtan pou chofè yo sonje pou yo kondi avèk anpil prekosyon nan zòn konstwiksyon sa a ak nan 

anpil lòt konstwiksyon otowout ak pon y ap jwenn pandan sezon konstwiksyon k ap vini an. 

 

Pou jwenn enfòmasyon sou vwayaj an tan reyèl, rele 511 oubyen vizite www.511NY.org. 511NY se sous 

enfòmasyon ofisyèl sou sikilasyon machin ak vwayaj. Sitwèb ak aplikasyon mobil 511NY bay enfòmasyon 

gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou tout Eta New 

York. Li ofri tou yon planifikatè vwayaj nan transpò, afichaj kamera ak avètisman ak previzyon 

metewolojik. Nouvo fonksyon ki disponib nan sitwèb la – www.511ny.org  – gen ladan lòt fonksyon 

aplikasyon aparèy mobil, tan pou kwazman sou pon ak fwontyè, nouvo notifikasyon nan paj-dakèy la, ak 

yon entèfas ki pi fasil pou navige.  

